
OHR

Visoki predstavnik će posjetiti Banja Luku

Visoki predstavnik će sutra posjetiti Banja Luku, gdje će se
sastati sa najvišim političkim liderima RS. Jedna od glavnih
tema razgovora će biti reforma policije.

Preostali zakonodavni i administrativni zadatak koji se mora
implementirati prije nego što BiH krene naprijed na putu u
Evropu je reforma policije.

Reforma policije znači efikasniju policiju. Ona znači davanje
organizacijskih i operativnih struktura policiji, koje će joj
pomoći da hapsi kriminalce. Njome će se ukloniti barijere koje
za  rad  policije  sada  predstavljaju  međuentitetska  linija
razgraničenja i granice između kantona.  

Uklanjanje granica među kantonima i entitetima će pomoći u
eliminaciji utjecaja politike na rad policije. Time će se

policija  učiniti  odgovornom  prema  građanima,  a  ne  prema
političarima.

Izvještajem Komisije za reformu policije objavljenim u januaru
je započeta javna rasprava. Ova rasprava je od krucijalne
važnosti  jer  će  njen  rezultat  imati  direktan  utjecaj  na
sigurnost građana ove zemlje i odrediti napredak BiH prema
Evropi.

Visoki predstavnik sada učestvuje u nizu radijskih emisija
uživo kako bi pojasnio raspravu o reformi policije: da bitna
pitanja – pitanja sigurnosti građana i evropskih integracija –
dobiju na važnosti.

EU je jasno kazala da, ako BiH želi započeti pregovore o
Sporazumu o stabilizaciji i pridruživanju, ona mora nastaviti
reformu policije u skladu sa tri principa:

sve  zakonodavne  i  budžetske  ovlasti  moraju  biti  na
državnom nivou,
reforma policije se mora nastaviti na osnovi geografskih
regija koje su date kako bi se osiguralna maksimalna
efikasnost,
utjecaj politike na policiju se mora eliminirati.

Ona će policajcima i policajkama osigurati jednake plaće i
više šansi za napredovanje u karijeri. Također će otvoriti put
ublažavanju viznog režima za građane BiH koji putuju u EU.

Jutros  je  visoki  predstavnik  učestvovao  u  emisiji  Radija
Istočno Sarajevo u koju su se javljali slušaoci. 

Obavještenje za medije sa više pojedinosti o posjeti ćemo
objaviti danas tokom dana.

Komentar OHR o odlasku Rasima Delića u Hag

OHR pozdravlja odluku Rasima Delića da se dobrovoljno preda
Međunarodnom haškom tribunalu.  Bez obrzira na sudsku odluku,
dobrovoljna predaja gdina Delića Haškom tribunalu predstavlja



poštivanje  vladavine  prava  i  međunarodnih  obaveza  BiH  iz
Dejtonskog mirovnog sporazuma.

Nije  u  interesu  niti  jednog  građanina,  bez  obrzira  na
porijeklo  i  politički  stav,  da  se  ne  rocesuiraju  svi
osumnjičeni. Oni se moraju braniti pred sudom. Samo na taj
način Pravda može biti zadovoljena.

Nasuprot tome, vlasti RS još uvijek nisu pokazale da su u
potpunosti spremne ispuniti svoje obaveze po ovom pitanju.

Prebacivanje Save Todovića bio je “značajan korak naprijed”,
ali sve do tada dok je u pitanju “početak procesa kada se se
svi  osumnjičeni  trebaju  predati  Haškom  tribunalu  bez
odgađanja.” Nakon predaje gdina Todovića, nikakva aktivnost
nije učinjena. Radovan Karadžić i Ratko Mladić, za kojima se
traga već 10 godina, još uvijek su u bijegu i sprečavaju
svakog  bh.  građanina,  uključujući  bh.  Srbe,  da  uživaju
beneficije evro-atlantskih integracija.

Sve dok RS vlasti ne demonstriraju potpunu suradnju sa Haškim
tribunalom, institucije RS i njihov nedostatak saradnje sa
Haskim tribunalom ce ostati najveća prepreka koja sprečava
napredak ove zemlje prema EU i NATO-u.

 

OSCE

OSCE pokreće projekat pod nazivom UGOVOR

Misija OSCE-a u BiH će pokrenuti projekat pod nazivom UGOVOR,
sutra, 2. marta, u 11.00 sati, u UNITIC-ovom amfiteatru.  

Ambasador  Douglas  Davidson,  šef  Misije  OSCE-a  u  Bosni  i
Hercegovini će održati uvodni govor, nakon čega će uslijediti
prezentacije  koje  će  izvršiti  načelnik  Tomislavgrada  i
službenik za informiranje iz Zvornika.

Predviđene su dvije prilike za medije:



o       11:00          Uvodni govor ambasadora Davidsona

o       12:15         Zaključci; prilika za postavaljanje
pitanja  

Načelnici i predsjedavajući općinskih vijeća iz cijele Bosne i
Hercegovine pozvani su da prisustvuju pokretanju ovog projekta
koji ima za cilj poboljšanje komunikacije i saradnje između
općinskih vlasti i građana, a što je od suštinske važnosti za
demokratiju koja u potpunosti funkcionira. 

Nakon započinjanja projekta, u saradnji sa Misijom, odabrane
općine  će  raditi  na  finaliziranju  pet  modusa  projekta:
implementaciji  Zakona  o  slobodi  pristupa  informacijama,
implementaciji  Pravilnika  o  etičkom  ponašanju  izabranih
zvaničnika,  uspostavljanju  općinskih  odbora  za  planiranje
razvoja, reformi Regulacionog okvira i razvoju saradnje između
općinskih vlasti i građana.  

U zavisnosti od njihovih mogućnosti, općine mogu istovremeno
raditi  na  svim  modusima  ili  pojedinačno.  Međutim,
potpisivanjem Memoranduma o razumijevanju sa OSCE-om, općine
se  obavezuju  da  će  primijentiti  svih  pet.  Dinamika  ove
primjene će biti usaglašena sa Misijom.  

Svi novinari su pozvani da proprate ovaj događaj. Novinari će
moći biti prisutni tokom čitavog trajanja prezentacije, ali, u
zavisnosti od njihove obaveza, mogu također prisustvovati i
nekoj od predviđenih prilika za medije.

 

EUPM

Nema izjave.

 

EUFOR



Prevod nije dostupan.

 

NATO

Prevod nije dostupan.

 

ICTY

Prvo, Žalbeno vijeće Tribunala jučer je izreklo presudu u
predmetu protiv Kvočke, Radića, Žigića i Prcaća. Predmet se
odnosio na zločine počinjene u logorima Omarska i Keraterm, na
području Prijedora, uključujući ubistvo, mučenje, silovanje,
nečovječno postupanje i zatočenje u nehumanim uslovima.

Žalbeno  vijeće  je  usvojilo  jednu  od  nekoliko  Žigićevih
žalbenih osnova i djelimično usvojilo dva Kvočkina žalbena
osnova. Žalbeno vijeće je odbacilo sve ostale žalbene osnove i
potvrdilo  prvostepene  kazne  izrečene  protiv  sve  četvorice
optuženih. Prema tome, sljedeće kazne su sada pravosnažne:
Miroslav Kvočka – 7 godina, Mlađo Radić – 20 godina, Zoran
Žigić – 25 godina i Dragoljub Prcać – 5 godina zatvora. Ovdje
imam primjerke sažetka presude na bosanskom jeziku, kojeg je
jučer u sudnici pročitao predsjedavajući sudija.

Napomenuo bih da je predmet protiv Kvočke i drugih, u kojem je
sada izrečena pravosnažna presuda, prvobitno bio spojen i u
velikoj mjeri se bavi istim pitanjima kao i predmet protiv
Mejakića i drugih, čije eventualno ustupanje pravosuđu Bosne i
Hercegovine se trenutno razmatra.

Što se tiče postupaka u skladu s pravilom 11 bis koji se
odnose na moguće ustupanje predmeta Bosni i Hercegovini, danas
ovdje imam primjerke nekih od najnovijih podnesaka Tužilaštva,
odbrane, vlade Bosne i Hercegovine i vlade Srbije i Crne Gore.
Oni koji žele primjerak mogu mi se obratiti nakon završetka
konferencije. Sigurno znate da će se 3. i 4. marta održati



rasprava u predmetu Mejakića i drugih i u predmetu Radovana
Stankovića.

Na kraju, kao što već znate, dvojica optuženih, Rasim Delić i
Radivoje Miletic, jučer su stigli u Pritvorsku jedinicu UN-a u
Scheveningenu. Datumi prvog pojavljivanja pred Sudom još nisu
utvrđeni,ali  se  to  očekuje  unutar  nekoliko  dana.  Prema
pravilima  Tribunala,  optuženi  se  može  izjasniti  o  krivici
prilikom prvog pojavljivanja pred Sudom, ili kasnije u roku od
30 dana. Za sve zainteresovane, ovje imam nekoliko primjeraka
optužnica protiv Delića i Miletića.

—

Nije bilo novinarskih pitanja.


